
ΜΝΗΜΗ ΤΩΝ ΑΓΙΩΝ ΕΝΔΟΞΩΝ ΑΝΑΡΓΥΡΩΝ: ΚΟΣΜΑ ΚΑΙ ΔΑΜΙΑΝΟΥ

ΑΚΟΛΟΥΘΙΑ

ΜΙΚΡΟΣ ΕΣΠΕΡΙΝΟΣ

Εις το· Κύριε εκέκραξα, ιστώμεν στίχους δ , και ψάλλομεν στιχηρά προσόμοια.

Ήχος α . Των ουρανίων ταγμάτων.

Ταις των θαυμάτων ακτίσι των νοσημάτων ημών, αποσοβείτε πάντα, αναργύρως τον ζόφον, την χάριν εφαπλούντες τας δωρεάς, του Διδασκάλου πλουτήσαντες, του επί γης τας οδύνας των γηγενών, αναλαβόντως εν τοις ώμοις Αυτού.

Ιατρικώς μεν το πρώτον εκπαιδευθέντες καλώς, τας αλγηδόνας πάντων, εκκαθάρατε πίστει, το δεύτερον δε πάλιν πνευματικώς, εαυτούς καθοπλίσαντες, κατασοβείτε θεόθεν και ψυχικών, νοσημάτων τα λωβήματα.

Ως αναργύρως την χάριν παρά Χριστού του Θεού, απειληφότες πάντων, αναργύρως ιάσθε, Ανάργυροι τας νόσους ου μόνον ημών, τας οδύνας καθαίροντες, αλλά και κτήνεσι νέμοντες λογικώς, την ανόρθωσιν ως εύσπλαγχνοι.

Των ψυχικών αλγηδόνων και των σωμάτων αεί, τας θεραπείας πάσι, αναργύρως δωρείσθε, σαφώς τοις επιστάσι: υμίν γαρ Χριστός, δια του Πνεύματος δέδωκε, του ενεργείν και παρέχειν των ασθενών, τας ιάσεις των θαυμάτων πιστοίς.

Δόξα. Ήχος β .

Μεγάλων αξιωθέντες δωρεών πανεύφημοι, εν ταπεινότητι βίου, εν τη γη επολιτεύθητε, και διερχόμενοι πανταχού, δωρεάν των νοσούντων τα πάθη ιώμενοι, ώφθητε Αγγέλων συνόμιλοι, Κοσμά συν τω Δαμιανώ, αδελφοί τερπνότατοι· και ημών τα πάθη, ταις ευχαίς υμών ιάσασθε.

Και νυν. Θεοτοκίον.

Την πάσαν ελπίδα μου εις Σε ανατίθημι, Μήτερ του Θεού, φύλαξόν με υπό την σκέπην Σου.

Εις τον Στίχον. Ήχος β . Οίκος του Εφραθά.

Άξιον ουν εστί, τιμάν και μακαρίζειν, υμάς τους Αναργύρους, Κοσμάν Δαμιανόν τε, ως ασθενών ακέστορας.

Στ.: Θαυμαστός ο Θεός εν τοις Αγίοις Αυτού.

Χαίροις νυν αληθώς, δυάς των Αναργύρων, χαράν γαρ εκληρώσω, την άφραστον και θείαν, εν ουρανοίς αοίδιμε.

Στ.: Τοις Αγίοις τοις εν τη γη Αυτού, εθαυμάστωσεν ο Κύριος.

Δέξαι ουν τας λιτάς, δυάς ενδοξοτάτη, των σε παρακαλούντων, και σώζε εκ κινδύνων, και νόσων τους τιμώντάς σε.

Δόξα. Τριαδικόν.

Άναρχε ω Τριας, Πάτερ Υιέ και Πνεύμα, τους ευσεβώς Σε πάντας, θεολογούντας σώζε, λιταίς των Αναργύρων Σου.

Και νυν. Θεοτοκίον.

Παρθένε τον εκ Σου, τεχθέντα Θεόν Λόγον, δυσώπει Θεοτόκε, μετά των Αναργύρων, του σώσαι τας ψυχάς ημών.

Νυν απολύεις. Τρισάγιον.

Απολυτίκιον.  Ήχος πλ. δ'.
Άγιοι Ανάργυροι και θαυματουργοί, επισκέψασθε τας ασθενείας ημών, δωρεάν ελάβετε, δωρεάν δότε ημίν.

Δόξα... Και νυν... Θεοτοκίον

Ο δι' ημάς γεννηθείς εκ Παρθένου, και σταύρωσιν υπομείνας αγαθέ, ο θανάτω τον θάνατον σκυλεύσας, και Έγερσιν δείξας ως Θεός, μη παρίδης ους έπλασας τη

χειρί σου, δείξον την φιλανθρωπίαν σου ελεήμον, δέξαι την τεκούσάν σε Θεοτόκον πρεσβεύουσαν υπέρ ημών και σώσον Σωτήρ ημών, λαόν απεγνωσμένον.

Απόλυσις.

ΜΕΓΑΣ ΕΣΠΕΡΙΝΟΣ

Ευλογήσαντος του ιερέως, ο Προοιμιακός, και το· Μακάριος ανήρ. Εις το, Κυριε εκέκραξα, ιστώμεν Στίχους ς' και ψάλλομεν Στιχηρά Προσόμοια.
 Ήχος πλ. β'.

Όλην αποθέμενοι.

Όλην αποθέμενοι, εν ουρανοίς την ελπίδα, θησαυρόν ασύλητον, εαυτοίς οι Άγιοι εθησαύρισαν· δωρεάν έλαβον, δωρεάν διδούσι, τοις νοσούσι τα ιάματα, χρυσόν

η άργυρον, ευαγγελικώς ουκ εκτήσαντο, ανθρώποις τε και κτήνεσι, τας ευεργεσίας μετέδωκαν· ίνα δια πάντων, υπήκοοι γενόμενοι Χριστώ, εν παρρησία 
πρεσβεύωσιν, υπέρ των ψυχών ημών.

Ύλην εβδελύξαντο, την επί γης φθειρομένην, ουρανοπολίται δε, εν σαρκί ως Άγγελοι εχρημάτισαν, η ομόφρων σύσκηνος, ξυνωρίς ομότροπος, των Αγίων και ομόψυχος.

Διο τοις κάμνουσι, πάσι τας ιάσεις βραβεύουσιν, ανάργυρον παρέχοντες, την ευεργεσίαν τοις χρήζουσιν· ους εν ετησίοις, υμνήσωμεν αξίως εορταίς, 
εν παρρησία πρεσβεύοντας, υπέρ των ψυχών ημών.

Όλην εισοικίσασα, εν εαυτή την Τριάδα, δυάς η αοίδιμος, Κοσμάς και Δαμιανός οι Θεόφρονες, ως κρουνοί βλύζουσιν, εκ πηγής νάματα, ζωηφόρου των ιάσεων, ων

και τα λείψανα, πάθη δι' αφής θεραπεύουσι, και μόνα τα ονόματα, νόσους εκ βροτών απελαύνουσι, πάντων των προσφύγων, σωτήριοι τελούντες τω 
Χριστώ εν παρρησία πρεσβεύουσιν, υπέρ των ψυχών ημών.

Έτερα. Ήχος β . Ποίοις ευφημιών στέμμασιν.

Ποίοις ευφημιών κάλλεσιν, επαινέσωμεν των Αναργύρων, την σεπτήν δυάδα και ένδοξον, την καταλάμψασαν πέρατα, ταις ακτινοβόλαις των θαυμάτων; Την βρύσιν,

των ιαμάτων την αείρρητον· την ρώσιν, των προστρεχόντων μετά πίστεως· ταύτην γαρ μόνην προέγνω, ως αξίαν δόξης και χαράς αλήκτου.

Ποίοις, υμνωδιών άσμασι, καταστέψωμεν Κοσμάν τον θείον, και Δαμιανόν τον τρισμάκαρον; Της αληθείας τους κήρυκας, και των Αποστόλων ομόζηλους; Τα σκεύη, του Παρακλήτου τα πανάγια· τα πάσαν, την οικουμένην καταρδεύοντα, 
ταις των θαυμάτων σταγόσι· τους Αναργύρους τε ιατρούς, και προς Θεόν
 πρεσβευτάς, τον όντα πιστοίς άπασι, το μέγα και πλούσιον έλεος.

Ποίοις, οι γηγενείς άνθεσιν, αναδήσωμεν την ξυνωρίδα, την φωτοφανή και υπέρλαμπρον, και καλλυνομένην τη χάριτι, το πεφωτισμένον θείον ζεύγος; Κοσμάν τε, και Δαμιανόν τους ακέστορας· τους πάσι, τοις ασθενούσιν ισχύν νέμοντας, τους ποταμούς των θαυμάτων, τους ασύλους τε θησαυρούς· δι’ ων Χριστός ο Θεός, δωρείται πάσιν ίασιν, σωτηρίαν τε και έλεος.

Δοξα... Ήχος πλ. β'Ανατολίου

Ατελεύτητος υπάρχει των Αγίων η χάρις, ην παρά Χριστού εκομίσαντο· όθεν αυτών και τα λείψανα, εκ θείας δυνάμεως, διηνεκώς ενεργούσι τοις θαύμασιν, ων και

τα ονόματα μόνα, εκ πίστεως επιβοώμενα, των ανιάτων αλγηδόνων απαλλάττουσι, δι' ων Κυριε και ημάς, των της ψυχών και σώματος παθών
 ελευθέρωσον, ως φιλάνθρωπος.

Και νυν... Θεοτοκίον

Τις μη μακαρίσει σε, Παναγία Παρθένε; τις μη ανυμνήσει σου τον αλόχευτον τόκον; ο γαρ αχρόνως εκ Πατρός εκλάμψας Υιός μονογενής, ο αυτός εκ σου της Αγνής

προήλθεν, αφράστως σαρκωθείς, φύσει Θεός υπάρχων, και φύσει γενόμενος άνθρωπος δι' ημάς, ουκ εις δυάδα προσώπων τεμνόμενος, αλλ' εν δυάδι φύσεων, ασυγχύτως γνωριζόμενος. Αυτόν ικέτευε, σεμνή Παμμακάριστε, 
ελεηθήναι τας ψυχάς ημών.

Είσοδος. Φως ιλαρόν. Προκείμενον της ημέρας. Αναγνώσματα.

Προφητείας Ησαΐου το ανάγνωσμα (Κεφ. ΜΓ  9-14)

Τάδε λέγει Κύριος· πάντα τα έθνη συνήχθησαν άμα, και συναχθήσονται άρχοντες εξ αυτών. τις αναγγελεί ταύτα; η τα εξ αρχής τις αναγγελεί υμίν; Αγαγέτωσαν τους μάρτυρας αυτών και δικαιωθήτωσαν και ειπάτωσαν αληθή. Γίνεσθέ μοι μάρτυρες, και εγώ μάρτυς, λέγει Κύριος ο Θεός, και ο παις μου, ον εξελεξάμην, ίνα γνώτε και πιστεύσητε και συνήτε ότι εγώ ειμι. έμπροσθέν μου ουκ εγένετο άλλος Θεός και μετ  ἐμὲ ουκ έσται. Εγώ ο Θεός, και ουκ έστι πάρεξ εμού ο σώζων. Εγώ ανήγγειλα και έσωσα, ωνείδισα και ουκ ην εν υμίν αλλότριος. υμείς εμοί μάρτυρες και εγώ Κύριος ο Θεός. Έτι απ  ἀρχῆς και ουκ έστιν ο εκ των χειρών μου εξαιρούμενος· ποιήσω, και τις αποστρέψει αυτό; Ούτως λέγει Κύριος ο Θεός ο λυτρούμενος υμάς, 
ο άγιος του Ισραήλ.

Σοφίας Σολομώντος το Ανάγνωσμα. (Κεφ. γ' 1)

Δικαίων ψυχαί εν χειρί Θεού, και ου μη άψηται αυτών βάσανος. Έδοξαν εν οφθαλμοίς αφρόνων τεθνάναι, και ελογίσθη κάκωσις η έξοδος αυτών, και η αφ’ ημών πορεία σύντριμμα· οι δε εισιν εν ειρήνη. Και γαρ εν όψει ανθρώπων εάν κολασθώσιν, η ελπίς αυτών αθανασίας πλήρης. Και ολίγα παιδευθέντες, μεγάλα ευεργετηθήσονται· ότι ο Θεός επείρασεν αυτούς, και εύρεν αυτούς αξίους εαυτού. Ως χρυσόν εν χωνευτηρίω εδοκίμασεν αυτούς, και ως ολοκάρπωμα θυσίας προσεδέξατο αυτούς. Και εν καιρώ επισκοπής αυτών αναλάμψουσι, και ως σπινθήρες εν καλάμη διαδραμούνται. Κρινούσιν έθνη, και κρατήσουσι λαών, και βασιλεύσει αυτών Κύριος εις τους αιώνας. Οι πεποιθότες επ’ αυτόν, συνήσουσιν αλήθειαν, και οι πιστοί εν αγάπη προσμενούσιν αυτώ· ότι χάρις και έλεος εν τοις οσίοις αυτού και επισκοπή εν τοις εκλεκτοίς αυτού.

Σοφίας Σολομώντος το ανάγνωσμα. (Κεφ. ζ′.7)

Δίκαιος, εάν φθάση τελευτήσαι, εν αναπαύσει έσται. Γήρας γαρ τίμιον ου το πολυχρόνιον, ουδέ αριθμώ ετών μεμέτρηται. Πολιά δε εστι φρόνησις ανθρώποις, και ηλικία γήρως βίος ακηλίδωτος. Ευάρεστος Θεώ γενόμενος, ηγαπήθη· και ζων μεταξύ αμαρτωλών, μετετέθη. Ηρπάγη, μη κακία αλλάξη σύνεσιν αυτού, η δόλος απατήση ψυχήν αυτού· βασκανία γαρ φαυλότητος αμαυροί τα καλά, και ρεμβασμός επιθυμίας μεταλλεύει νουν άκακον. Τελειωθείς εν ολίγω, επλήρωσε χρόνους μακρούς· αρεστή γαρ ην Κυρίω η ψυχή αυτού· δια τούτο έσπευσεν εκ μέσου πονηρίας. Οι δε λαοί ιδόντες και μη νοήσαντες, μηδέ θέντες επί διανοία το τοιούτον, ότι χάρις και έλεος εν τοις οσίοις αυτού, και 
επισκοπή εν τοις εκλεκτοίς αυτού.

Λιτή. Ήχος α'. Ανατολίου

Την χάριν των ιαμάτων, εκ Θεού ειληφότες, αναργύρως τα πάθη, των ψυχών και των σωμάτων ημών, θεραπεύετε, παγκόσμιοι Ανάργυροι· όθεν δι' υμών Χριστός τοις πιστοίς, την δεδομένην ευρωστίαν χαριζόμενος, φωστήρας απλανείς υμάς αναδείκνυσι τη οικουμένη, αυτώ πρεσβεύσατε, σωθήναι τας ψυχάς ημών.

Ο αυτός

Εκ της άνωθεν προμηθείας, την των ιαμάτων άβυσσον εξαντλήσαντες, πάσιν αναβλύζετε τοις πιστοίς, τας ιάσεις Ανάργυροι· υπερφυώς γαρ των νοσούντων τα πάθη, εν χειρουργίαις μυστικαίς, εκ θησαυρών του Πνεύματος, φάρμακα προτιθέντες σωτήρια, τοις κάμνουσι θεραπεύετε· όθεν ναός σεπτός γεγονότες, της ζωαρχικής Τριάδος, εν υμίν σαφώς την κατοικίαν ποιησαμένης, 
αυτή πρεσβεύσατε, σωθήναι τας ψυχάς ημών.

Ήχος β' Γερμανού

Αγάλλεται ο χορός των Αγίων εις αιώνας· βασιλείαν γαρ ουρανών εκληρονόμησαν. Γη τα λείψανα αυτών δεξαμένη, ευωδίαν διέπνευσε· Δούλοι Χριστού γεγόνασι,

κατασκηνώσαντες εις ζωήν αιώνιον.

Ο αυτός

Ιατροί των ασθενούντων, θησαυροί των ιαμάτων, σωτήρες των πιστών, Ανάργυροι πανευκλεείς, τους εν ανάγκαις κράζοντας, και οδυνωμένους ιάσασθε, συν τη Θεοδότη, ικετεύοντες, Θεόν τον αγαθόν, λυτρώσασθαι ημάς,
 των παγίδων του εχθρού.

Ήχος β'

Η πηγή των ιαμάτων, ένα και μόνον εθεράπευε του έτους, η σκηνή των Αναργύρων, άπαν το πλήθος θεραπεύει των νοσούντων· ανενδεής γαρ υπάρχει και αδαπάνητος,

ο πλούτος των Αγίων. Ταις αυτών ικεσίαις Χριστέ, ελέησον ημάς.

Ο αυτός Θεοφάνους

Ποθω θείω και έρωτι των μελλόντων, πρακτικώς πολιτευσάμενοι, τας σωτηρίους οδούς διηνύσατε. Όθεν το καθαρόν της ψυχής, ακηλίδωτον τηρήσαντες, των ενύλων τελείως απέστησε. Πνεύματι δέθείωχρυσωθέντες, αχρύσως τας ιάσεις τοις νοσούσι παρέχετε, δυάς ιερά, φωταυγής ξυνωρίς, πεφωτισμένον θείον ζεύγος Ανάργυροι, εν θλίψεσι και νόσοις επισκεπτόμενοι ημάς, και των ψυχών
 ημών τας νόσους, αναργύρως ιώμενοι.

Ο αυτός Γερμανού

Μεγάλων αξιωθέντες δωρεών πανεύφημοι, εν ταπεινότητι βίου, εν τη γη επολιτεύσασθε· και διερχόμενοι πανταχού, δωρεάν των νοσούντων τα πάθη ιώμενοι, ώφθητε Αγγέλων συνόμιλοι, Κοσμά συν τώΔαμιανώ τώσοφώ αδελφοί τερπνότατοι, και ημών τα πάθη, ταις ευχαίς υμών ιάσασθε.

Ήχος πλ. β .

Φαιδρά και επίφωτος ανέτειλε σήμερον, η μνήμη των Αναργύρων Χριστού, λαμπρώς καταλαμπρύνουσα, ταις ακτίσι των θαυμάτων. Δεύτε τη σορώ των Αγίων, προθύμως πάντες συνδράμωμεν, όπως την ταχίστην ίασιν, παρ’ αυτών κομισώμεθα· αναργύρως γαρ παρέχουσι πάσι, τη ενεργεία του 
Αγίου Πνεύματος, των ιαμάτων τα χαρίσματα.

Δόξα. Ήχος πλ. δ'

Τις μη θαυμάσει; τις μη δοξάσει; τις μη υμνήσει πιστώς, των σοφών και ενδόξων Αναργύρων τα θαύματα; ότι και μετά την αγίαν αυτών μετάστασιν, πάσι χορηγούσι

τοις προστρέχουσι πλουσίως τα ιάματα, και τα τίμια και άγια λείψανα αυτών, βρύουσι την χάριν των ιάσεων. Ω Δυάς αγία! ω τίμιαι κάραι! ω σοφία και δόξα,

της εκ Θεού δοθείσης ημίν χάριτος! Διο ύμνοις άσωμεν τώευεργέτη Θεώ, τώαναδείξαντι τούτους, εις ιατρείαν των ψυχών και των σωμάτων ημών.

Και νυν. Θεοτοκίον.

Δέσποινα πρόσδεξαι τας δεήσεις των δούλων Σου, και λύτρωσαι ημάς, 
από πάσης ανάγκης και θλίψεως.

Εις τον Στίχον. Ήχος πλ. α . Χαίροις ασκητικών αληθώς.

Χαίροις, των Αναργύρων δυάς, σεπτή η θεία τον Θεόν αγαπήσαντες, ψυχής εξ όλης καρδίας, και διανοίας σοφοί, και ισχύος άγαν ως εχέφρονες, δι’ Ον ηγαπήσατε,

ολοψύχως μακάριοι, και τον πλησίον, εαυτών πλέον ένδοξοι, θείοι πρόμαχοι, 
ως εν έργω εδείξατε, τόπους γαρ αμειβόμενοι, και σφόδρα συμπάσχοντες,
 πάσι πιστοίς αναργύρως, εχορηγείτε την ίασιν, Χριστόν ουν δοθήναι,
 ικετεύσατε τοις πάσι το μέγα έλεος.

Στ.: Θαυμαστός ο Θεός εν τοις Αγίοις Αυτού.

Χαίροις, των Αναργύρων δυάς, και αυταδέλφων εαυτούς καταγώγια, Τριάδος της υπερθέου, ενδεδειχότες σοφοί, τη καθάρσει πάντων και αγνότητι, ψυχής και του

σώματος, λαμπρά ώφθητε κάτοπτρα, και εξ αυτής τε, νυν λαμπρώς ελλαμπόμενοι, αναδείκνυσυε, ώσπερ ήλιοι πάμφωτοι, πάσαν γαρ την υφήλιον, αεί καταυγάζετε,

ταις των θαυμάτων ακτίσι, σκότος παθών απελαύνοντες, ους νυν δυσωπούμεν, ταις ψυχαίς ημών αιτείσθε το μέγα έλεος.

Στ.: Τοις Αγίοις τοις εν τη γη Αυτού, εθαυμάστωσεν ο Κύριος.

Χαίροις, η ιερά ξυνωρίς, των Αναργύρων την υφήλιον άπασαν, αεί επισκεπτομένη, και μετά πότμον καλώς, ως και ζώσα φίλτρω τω προς Κύριον, και τη συμπαθεία

τε, τη προς πάντας πανόλβιοι, κοινοί σωτήρες, και θερμότατοι πρόμαχοι, ενδεικνύμενοι, και σοφοί ισαπόστολοι, πάντας ουν τους γεραίροντας,
 την μνήμην υμών Άγιοι, Κοσμά θεόφρον συνάμα, Δαμιανώ τω ομαίμονι, 
Χριστόν δυσωπείτε, του ρυσθήναι πάσης νόσους, και δεινής θλίψεως.

Δοξα... Ήχος πλ. β'

Παντοτε έχοντες Χριστόν, ενεργούντα εν υμίν, Άγιοι Ανάργυροι, θαυματουργείτε εν κόσμω ασθενούντας θεραπεύοντες· και γαρ το ιατρείον υμών, πηγή υπάρχει

ανεξάντλητος, αντλουμένη δε μάλλον υπερεκβλύζει, και χεομένη περισσεύεται, καθ' εκάστην κενουμένη και πληθυνομένη, πάσι χορηγούσα και μη λειπομένη, και

οι αρυόμενοι κορέννυνται ιάματα, και αύτη διαμένει αδαπάνητος. Τι ουν ημάς καλέσωμεν; θεράποντας ιατρους ψυχών τε και σωμάτων, ιατήρας παθών ανιάτων, δωρεάν ιωμένους άπαντας, ειληφότας χαρίσματα, παρά του Σωτήρος Χριστού,
 του παρέχοντος ημίν το μέγα έλεος.

Και νυν... Θεοτοκίον

Θεοτόκε συ ει η άμπελος η αληθινή, η βλαστήσασα τον καρπόν της ζωής· σε ικετεύομεν, πρέσβευε Δεσποινα μετά των Αναργύρων και πάντων των Αγίων, ελεηθήναι τας ψυχάς ημών.

Νυν απολύεις. Τρισάγιον.

Απολυτίκιον Ήχος πλ. δ'

Άγιοι Ανάργυροι και θαυματουργοί, επισκέψασθε τας ασθενείας ημών, 
δωρεάν ελάβετε, δωρεάν δότε ημίν.

Δόξα... Και νυν... Θεοτοκίον

Ο δι' ημάς γεννηθείς εκ Παρθένου, και σταύρωσιν υπομείνας αγαθέ, ο θανάτω τον θάνατον σκυλεύσας, και Έγερσιν δείξας ως Θεός, μη παρίδης ους έπλασας τη

χειρί σου, δείξον την φιλανθρωπίαν σου ελεήμον, δέξαι την τεκούσάν σε Θεοτόκον πρεσβεύουσαν υπέρ ημών και σώσον Σωτήρ ημών, λαόν απεγνωσμένον.

Απόλυσις.

ΕΙΣ ΤΟΝ ΟΡΘΡΟΝ

Μετά την α  στιχολογίαν, κάθισμα. Ήχος α . Τον τάφον Σου Σωτήρ.

Των θείων και σεπτών, Αναργύρων την μνήμην, Κοσμά Δαμιανού, των ημών πολιούχων, τελέσωμεν φιλέορτοι, κατά χρέος γηθόμενοι, και γαρ πέλουσι, κοινοί προστάται και σώσται, πάσαις θλίψεσι, πάντας ρυόμενοι τάχος, 
τους πίστει προστρέχοντας.

Δόξα.

Ανάργυροι σεπτοί, ξυνωρίς θειοτάτη, Κοσμά Δαμιανέ, ιατροί θεοφόροι, Τριάδος υπέρμαχοι, Θεού Λόγου οι κήρυκες, τους γεραίροντας, την ιεράν υμών μνήμην,

νόσων ζάλης τε, και εκ παντοίας ανάγκης, εν τάχει λυτρώσασθαι.

Και νυν. Θεοτοκίον.

Μητέρα σε Θεού, επιστάμεθα πάντες, Παρθένον αληθώς, και μετά τόκον φανείσαν, οι πόθω καταφεύγοντες, προς την σην αγαθότητα· σε γαρ έχομεν, αμαρτωλοί προστασίαν· σε κεκτήμεθα, εν πειρασμοίς σωτηρίαν την μόνην πανάμωμον.

Μετά την β  στιχολογίαν, κάθισμα. 
Ήχος πλ. δ . Το προσταχθέν μυστικώς.

Εξ αναργύρων θησαυρών θαυματουργούντες, ταις υπερτίμοις δωρεαίς των χαρισμάτων, ανεδείχθητε πόθω της φιλοθεΐας, τον πλούτον καταλιπόντες επί της γης, και δόξαν απολαβόντες εν ουρανοίς, όθεν ύμνον προσάγομεν, τω πάντων Δημιουργώ, τω χάριν δεδωκότι υμίν, του ιάσθαι νοσήματα.

Δόξα. Ο αυτός. Την Σοφίαν και Λόγον.

Εκ πηγών του Σωτήρος θαυματουργοί, των θαυμάτων τα ρείθρα θεοπρεπώς, αντλήσαντες Άγιοι, μυστικαίς επομβρίαις τε, των παθών τας ζοφώδεις, νεφέλας ελαύνετε, και νοσούσιν ανθρώποις, ιάσεις παρέχετε, όθεν οι τυχόντες, ρωστικής θυμηδίας, υμών τα παράδοξα, εκπληττόμενοι κράζομεν· θεοφόροι Ανάργυροι, πρεσβεύσατε Χριστώ τω Θεώ, των πταισμάτων άφεσιν δωρήσασθαι, τοις εορτάζουσι πόθω, την αγίαν μνήμην υμών.

Και νυν. Θεοτοκίον.

Την Βασίλισσαν πάντες δεύτε πιστοί, την Μητέρα του πάντων Δημιουργού, υμνήσωμεν λέγοντες· Χαίρε Κόρη πανύμνητε, η της χαράς αιτία, και λύσις της θλίψεως, τους τιμώντάς σε σώζε, και σκέπε πρεσβείαις Σου, εκ πειρασμών παντοίων, και πάσης κακώσεως, έχεις γαρ ως Μήτηρ, του Θεού παρρησίαν, οικτείρειν βραβεύειν τε, νοσημάτων την ίασιν, δια τούτο βοώμέν Σοι· 
πρέσβευε τω Σω Υιώ και Θεώ, του δοθήναι των πταισμάτων άφεσιν,
 τοις Σε τιμώσιν εν πίστει, ως πάντων μεσίτριαν.

Μετά τον Πολυέλεον, κάθισμα. Ήχος δ . Επεφάνης σήμερον.

Ποταμούς ιάσεων, τους Αναργύρους, ο Χριστός ανέδειξεν, εκ της του Πνεύματος πηγής, αρδευομένους και χάριτι, παθών παντοίων, εκπλύνοντας άπαντας.

Δόξα. Και νυν. Θεοτοκίον.

Η θερμή αντίληψις, των εν ανάγκαις, Συ υπάρχεις Δέσποινα, ευλογημένη Μαριάμ, διο τους δούλους Σου φύλαττε, από παντοίων, κινδύνων και θλίψεων.
Είτα οι Αναβαθμοί· το α’ αντίφωνον του δ  ἤχου,

Προκείμενον: Θαυμαστός ο Θεός εν τοις Αγίοις Αυτού.

Στ.: Τοις Αγίοις τοις εν τη γη Αυτού, εθαυμάστωσεν ο Κύριος.

Ευαγγέλιον, εκ του κατά Μάρκον: Τω καιρώ εκείνω, προσκαλείται ο Ιησούς τους δώδεκας μαθητάς... (Ζήτει τη Τετάρτη της ΙΕ  ἑβδομάδος του Ματθαίου)

Ο Ν  ψαλμός.

Δόξα: Ταις των Αναργύρων...

Και νυν: Ταις της Θεοτόκου...

Ιδιόμελον. Ήχος β . Στ.: Ελέησόν με ο Θεός...

Αγάλλεται η δυάς των Αναργύρων εις αιώνας· Βασιλείαν γαρ ουρανών εκληρονόμησαν· γη τα λείψανα αυτών δεξαμένη, ευωδίαν διέπνευσε· δούλοι Χριστού γεγόνασι, κατασκηνώσαντες εις ζωήν αιώνιον.

Είτα οι Κανόνες· της Θεοτόκου μετά των Ειρμών εις στ , και β  τῶν Αγίων εις η .

Κανών πρώτος, ου η Ακροστιχίς: Ύμνοις γεραίρω τους σοφούς Αναργύρους. Ποίημα Ιωάννου του Δαμασκηνού

Ωδή α’. Ήχος α'.  Άσωμεν πάντες λαοί

Υπό της χάριτος, της αρχικής Τριάδος, η δυάς η θαυμαστή και σεβάσμιος, φωτιζομένη πάσιν ιάματα, τοις προσιούσι πιστώς,
 παρέχει αενάως, αναβλυστάνουσα.

Μυσταγωγούμενοι, τοις ζωηφόροις λόγοις, ως φωστήρες εν κόσμω
 εξέλαμψαν,  την των παθών ομίχλην, ευκόλως διασκεδάζοντες,
 τη ζέσει της πίστεως, οι Παμμακάριστοι.
Νόμω πειθόμενοι, τώτού Σωτήρος πάσαν, ηδυπάθειαν σαρκός μεν απέθεντο,
 ταις αρεταίς ψυχάς δε, φανότατα καταλαμπρύναντες, εν κόσμω 
διέπρεψαν, οι αξιάγαστοι.

Θεοτοκίον

Όλον τον άνθρωπον, εν ση γαστρί σκηνώσας, Θεομήτορ απορρήτως ημφιάσατο, 
ο εκ Πατρός εκλάμψας, Υιός αχρόνως ο υπέρθεος,
 αυτόν ανυμνήσωμεν,  ότι δεδόξασται.

Κανών δεύτερος, έχων Ακροστιχίδα την δε: Δυάς με σώζοις των σοφών Αναργύρων. Ιωσήφ.

Ωδή α'.  Ήχος δ' Τριστάτας κραταιούς

Δυάς φωτοειδής, των σοφών Αναργύρων, Τριάδι τη σεπτή, συν πάσιν εκλεκτοίς, παρεστώσα ικέτευε, μνήμην σου την φωτοφόρον, τους τελούντας φωτίζεσθαι, 
ταις του Πνεύματος θείαις λαμπροτησιν.

Υπέρτερον τον νουν, των ενύλων δεικνύντες, τας αΰλους αστραπάς, του Πνεύματος σοφοί, υπεδέξασθε Άγιοι· όθεν σκότος νοσημάτων, διαλύετε πάντοτε,
 Επισκέψεσι θείαις Ανάργυροι.

Ανύστακτον ψυχής, κεκτημένοι το όμμα, προς εκπλήρωσιν Θεού, των θείων εντολών, τους υπνούντας νοσήμασιν, ένδοξοι προς ευρωστίαν, διϋπνίζετε χάριτι, συμπαθείς θεοφόροι Ανάργυροι.

Θεοτοκίον

Σωτήρα και Θεόν, εξ αγνών σου αιμάτων, εσωμάτωσας Αγνή, τον δείξαντα ημίν, ιατρούς των παθών ημών, Άχραντε σωτηριώδεις, και θερμούς αντιλήπτορας, τούς

σεπτούς Αναργύρους εν Πνεύματι.

Ωδή γ'.  Στερέωσόν με Χριστέ

Ιασεων τας πηγάς, των δωρεών τε των θείων τους οχετούς, του αΰλου φωτός τα λαμπρότατα, δοχεία άπαντες, αξίως υμνήσωμεν.

Σωμάτων τε και ψυχών, ως ιατρεύοντες πάθη τας αρρωστίας, των προσιόντων υμίν Πανσεβάσμιοι, προθύμως νυν, ως ευεργέται θεραπεύετε.

Γονίμοις εν αρεταίς, κατακοσμούμενοι πάσαν την φθειρομένην, τρυφήν του βίου σαφώς απεκρούσαντο, τω θείω κάλλει,ανενδότως ατενίζοντες.

Θεοτοκίον

Εν είδει τω καθ' ημάς, ο πριν ανείδεος ώφθη Θεογεννήτορ, συνεισδραμούσης σαρκί της θεότητος, εν μήτρα σου,της παναγίας Θεόνυμφε.

Κανών δεύτερος. Ουκ εν σοφία

Μυρον ευώδες, ιαμάτων ο θείος ναός υμών, αναβλύζων ιερώς, ταις επομβρίαις του Πνεύματος, πάθη δυσωδέστατα, εκπλύνει πάντοτε.

Επουρανίαις, εν σκηναίς αυλιζόμενοι πάντοτε, την σκηνήν υμών αεί, πηγήν ιάσεων Άγιοι, χάριτι δεικνύετε, του Παντοκράτορος.

Σαρκός τα πάθη, εγκρατείας κημώ χαλινώσαντες, τας του Πνεύματος αυγάς, πλουσιωτάτως εδέξασθε· όθεν ταις ιάσεσι, κόσμον πλουτίζετε.

Θεοτοκίον

Ωραιοτάτην, εν γυναιξί σε Θεός εξελέξατο, και εκ σου σωματικώς, Αγνή τεχθήναι ευδόκησεν, ο αναπαυόμενος, εν τοις Αγίοις αυτού.

Καθισμα.  Ήχος πλ. δ'. Την Σοφίαν

Ουρανόθεν θαυμάτων την δωρεάν, παραδόξως λαβόντες παρά Χριστού, πάντα θεραπεύετε, αενάως τα πάθη· εν υμίν γαρ ώφθη, η χάρις του Πνεύματος, χορηγούσα θείων, ιάσεων δύναμιν· όθεν και αφθάρτων, αγαθών ευπορίαν, τη πίστει εκτήσασθε, αναργύρω φρονήματι, Θεοφόροι Ανάργυροι, πρεσβεύσατε Χριστώ τώΘεώ, των πταισμάτων άφεσιν δωρήσασθαι, τοις εορτάζουσι πόθω,
 την αγίαν μνήμην υμών.

Δόξα...Όμοιον

Ιαμάτων δοτήρες θαυματουργοί, και θαυμάτων λαμπτήρες φωταγωγοί, πάσιν ανεδείχθητε, τη του Πνεύματος χάριτι· των γαρ παθών την φλογα, τη πίστει δροσίζοντες, των Πιστών εν ταύτη, το φρονημα θάλπετε· όθεν ιατρείον, των ψυχών κεκτημένοι, τον θείον ναόν υμών, εναυτώ καταφεύγομεν, Θεοφόροι Ανάργυροι πρεσβεύσατε Χριστώ τώΘεώ, των πταισμάτων άφεσιν δωρήσασθαι,
 τοις εορτάζουσι πόθω, την αγίαν μνήμην υμών.

Και νυν... Θεοτοκίον

Την Βασίλισσαν πάντες δεύτε πιστοί, την Μητέρα του πάντων Δημιουργού, φωναίς μεγαλύνωμεν, και υμνούντες βοήσωμεν· Η της χαράς αιτία, Παρθένε πανύμνητε,

τους τιμώντάς σε σώζε, και σκέπε πρεσβείαις σου· έχεις γαρ ως Μητηρ, του Θεού παρρησίαν, οικτείρειν βραβεύειν τε, νοσημάτων την ίασιν, δια τούτο βοώμέν

σοι· Πρέσβευε τώσώ Υιώ και Θεώ, του δοθήναι άφεσιν τοις δούλοις σου, τοις ευσεβώς προσκυνούσι, τον άσπορον τόκον σου.

Ωδή δ'. Κατενόησα παντοδύναμε

Ρησει θεία σαφώς επόμενοι, ου χρυσού λαμπηδόνας, 
ουδέ αργυρίου  θείοι εκτήσασθε.
Απαστράπτοντες θείοις θαύμασιν, οι Ανάργυροι πάντας, 
ευεργετούσι  χάριν βραβεύοντες.
Ιατροί σοφοί ανεδείχθητε, των παθών ταις οδύναις, 
αλεξικάκους χείρας προσάγοντες.

Θεοτοκίον

Ραπιζέσθωσαν νυν τα πρόσωπα, των μη σε Θεοτόκον ομολογούντων, 
πάναγνε Δεσποινα.

Κανών δεύτερος. Ο καθήμενος εν δόξη

Ζωηφόροις ενεργείαις, ολικαίς επιδόσεσι, τα θανατηφόρα, πάθη των βροτών θεραπεύετε, φωτοειδέστατοι στύλοι, πύργοι άσειστοι, της αμπέλου, 
της αληθινής θεία κλήματα.

Οι μαζοί της Εκκλησίας, οι το γάλα προχέοντες, το των ιαμάτων, οι πεφωτισμένοι Ανάργυροι, οι διατρέφοντες πάντας, θείοις βρώμασιν, ευφημείσθωσαν, χαρμονικοίς μελωδήμασιν.

Ιατρείον ανεδείχθη, ο ναός υμών Άγιοι, των χειμαζομένων, άκλυστος λιμήν και σωτήριος, εν ω προστρέχοντες πάντες κομιζόμεθα, την γαλήνην, 
και την των δεινών απολύτρωσιν.

Θεοτοκίον

Συμπαθείας με Παρθένε, της εν σοι καταξίωσον, η τεκούσα Λογον, μόνον αληθώς συμπαθέστατον, τον συμπαθείς τους Αγίους αναδείξαντα, ιατήρας, και θαυματουργούς εν τοις πέρασιν.

Ωδή ε'. Εκ νυκτός ορθρίζοντες

Ως κρουνοί θεόρρυτοι, πηγάζετε πιστοίς, ευεργεσίας νάματα, της ψυχής τε και του σώματος, θεραπεύοντες νόσους, Ανάργυροι ένδοξοι.

Την πηγήν της χάριτος, Ανάργυροι σεπτοί, αναστομούντες άπασιν, ευρωστίαν διανέμετε, τοις εν πίστει και πόθω, υμίν νυν προστρέχουσιν.

Οι λαμπροί και πάνσοφοι, αστέρες οι την γην, προφανώς ουρανώσαντες, εν μιμήσει της λαμπρότητος, των Αγγέλων απαύστως, ημάς καταυγάζουσιν.

Θεοτοκίον

Υπερτέρα πέφηνας, τον πάντων ποιητήν, τον τώΠατρί συνάναρχον, συλλαβούσα Μητροπάρθενε, και τεκούσα τώκόσμω, Σωτήρα και Κυριον.

Κανών δεύτερος. Εξέστη τα σύμπαντα

Ταις θείαις λαμπρότησι, σαφώς καταστραπτόμενοι, πάντα περιέρχεσθε τον κόσμον, πάντας ανθρώπους καταφωτίζοντες, σκότος εκδιώκοντες παθών, δαίμονας ελαύνοντες, θεοφόροι Ανάργυροι.

Ως δύω φωτίζετε, φωστήρες την υφήλιον, πνευματοκινήτως θεοφόροι, πάσαν την κτίσιν περιερχόμενοι, και τους επί κλίνης οδυνών προσεπισκεπτόμενοι, 
και δεινών εξαιρούμενοι.

Νοσούσι την ίασιν, παθών και απολύτρωσιν, επιχορηγούντες αναργύρως, πάντων προστάται μέγιστοι ώφθητε, πάντων βοηθοί μετά Θεόν, 
πάντων αντιλήπτορες, θεοφόροι Ανάργυροι.

Θεοτοκίον

Σοφίαν εκύησας, Θεού την ενυπόστατον, άχραντε Παρθένε Θεοτόκε, την τους Αγίους πανσόφους αναδείξασαν, δι' ων του κακίας σοφιστού, πέπτωκε το φρύαγμα, και δεινά πανουργεύματα.

Ωδή ς'. Τον Προφήτην διέσωσας

Σωτηρίους θεράποντας, ευεργέτας θεόφρονας, Κοσμάν και Δαμιανόν τους 
θείους, προθύμως τιμήσωμεν.

Σωφροσύνην τηρήσαντες, και φρονήσει κοσμούμενοι, Κοσμάς και Δαμιανός 
οι θείοι, Χριστώ συναγάλλονται.

Ομοφρόνως οικήσαντες, ομοψύχως ασκήσαντες, ομού τας ιάσεις βραβεύειν, 
ημίν επιστεύθητε.

Θεοτοκίον

Φως απρόσιτον τέτοκας, μετά σώματος Παναγνε, το πάντα τον κόσμον φωτίζον, αυγαίς της θεότητος.

Κανών δεύτερος. Θυσω σοι, μετά φωνής.
Ου τέχνη, ανθρωπίνη εν θεία δε χάριτι, αποκαθαίρετε νόσους, των ανθρώπων Ένδοξοι, δια τούτο, κατά χρέος, ευφημούντες υμάς μακαρίζομεν.

Φιλία, προς Χριστόν Θεοφόροι συνδούμενοι, πάσαν κακίαν δαιμόνων, διαλύετε θεία χάριτι· δια τούτο, την υμών εκτελούμεν πανήγυριν.

Ως όντες, της αμπέλου της θείας βλαστήματα, οίνον ημίν ιαμάτων, τοις εν κατηφεία των νοσημάτων, κεραννύντες, ευφροσύνης πληρούτε Ανάργυροι.

Θεοτοκίον

Ναόν σε, καθαρόν απειργάσατο Δεσποινα, ο καθαρώτατος Λογος, ο τον θείον οίκον των Αναργύρων, μεγαλύνων, εν σημείοις και τέρασι πάντοτε.

Κοντάκιον.  Ήχος β'

Οι την χάριν λαβόντες των ιαμάτων, εφαπλούτε την ρώσιν τοις εν ανάγκαις, Ιατροί θαυματουργοί Ένδοξοι, αλλά τη υμών επισκέψει, και των πολεμίων τα θράση

κατεβάλετε, τον κόσμον ιώμενοι εν τοις θαύμασιν.

Ο Οίκος

Πασης συνέσεως και σοφίας υπέρκειται ο λόγος των σοφών ιατρών· του γαρ Υψίστου χάριν λαβόντες, αοράτως την ρώσιν δωρούνται πάσιν· όθεν καμοί, διηγήσεως χάριν δεδώρηνται, υμνήσαι ως θεοφόρους, ευαρέστους Θεού και θεράποντας, ιαμάτων πλήθη παρέχοντας· αλγηδόνων γαρ πάντας λυτρούνται,
 τον κόσμον ιώμενοι εν τοις θαύμασι.

Συναξάριον.

Μην Νοέμβριος, έχων ημέρας λ .

Η ημέρα έχει ώρας ι , και η νυξ ώρας ιδ .

Τη α' του αυτού μηνός, Μνήμη των Αγίων και θαυματουργών Αναργύρων Κοσμά και Δαμιανού, υιών Θεοδότης της εξ Ασίας.

Ει και παρήκαν γην Ανάργυροι δύω,

Πληρούσι ως πριν, και πάλιν γην θαυμάτων.

Ούτοι οι Άγιοι είλκον το γένος εκ της Ασιάτιδος γης, πατρός μεν υπάρχοντος Έλληνος, μητρός δε Χριστιανής, τούνομα Θεοδότης· ητις χηρείαν εκ του ανδρός

υποστάσα, και αδείας ευκαίρου λαβομένη, πάσαν ιδέαν αρετής τελείας αυτούς εξεπαίδευσε. Πάσης δε επιστήμης εν πείρα γενόμενοι, ταις λοιπαίς χαίρειν ειπόντες, την ιατρείαν των ψυχών και των σωμάτων ησπάσαντο, θεραπεύοντες πάσαν νόσον, και πάσαν μαλακίαν· και ουκ ανθρώποις μόνον επικουρούντες,
 αλλά και κτήνεσιν. Ανάργυροι δε εκλήθησαν, διότι ουδέν παρά τινός τι λαβείν ηνέσχοντο πώποτε, αλλά δωρεάν και αμισθί ιατρεύοντες διετέλουν. Ούτως ουν καλώς τον εαυτών βίον διαπεράναντες, ετελειώθησαν εν ειρήνη. Τα δε τίμια αυτών λείψανα κατετέθησαν εν τόπω καλουμένω Φερεμάν.

Τη αυτή ημέρα, Μνήμη των Αγίων Μαρτύρων γυναικών, Κυριαίνης και Ιουλιανής.

Και Κυριαίνα προς το πυρ αποπνέει,

Πάσης πνοής τιμώσα Κύριον μέγαν.

Τω προς σε φίλτρω Σώτερ, εκκεκαυμένη,

Ιουλιανή καύσιν εκ πυρός φέρει.

Αύται ήθλησαν επί Μαξιμιανού του βασιλέως· υπήρχε δε η μεν Κυρίαινα εκ Ταρσού της Κιλίκων επαρχίας, η δε Ιουλιανή, εκ πόλεως Ρώσου. Και συλληφθείσαι υπό

Μαρκιανού ηγεμόνος, και αναγκασθείσαι, ουκ ηρνήσαντο τον Χριστόν. Όθεν η Κυρίαινα ξυράται την κεφαλήν, και γυμνή υπό ατάκτων στρατιωτών την πόλιν περιάγεται· και απαχθείσα εν τη πόλει Ρώσω, μετά της Αγίας Ιουλιανής τω πυρί παραδίδονται. Και ούτως επληρώθη αυτών η μαρτυρία.

Τη αυτή ημέρα, Μνήμη των Αγίων Μαρτύρων, Καισαρίου, Δασίου και ετέρων πέντε, Σάββα, Σαβινιανόν, Αγρίππαν, Ανδριανόν, και Θωμά το νήπιο.

Συν εξ συνάθλοις, της αληθείας φίλοις,

Τέμνουσι Καισάριον οι ψεύδους φίλοι.

Ούτοι οι Άγιοι κατασχεθέντες εν Δαμασκώ, και διαφόροις βασάνοις
 εξετασθέντες, τέλος τον δια ξίφους δέχονται θάνατον.

Τη αυτή ημέρα, Μνήμη των Αγίων Ιερομαρτύρων Ιωάννου επισκόπου, 
και Ιακώβου Πρεσβυτέρου.

Συν Ιακώβω τω Θύτη Χριστού ξίφος,

Ιωάννης ήνεγκεν ο Χριστού θύτης.

Ούτοι, υπήρχον επί Σαβωρίου βασιλέως Περσών, τον της πίστεως διδάσκοντες λόγον, και αλείπται γινόμενοι πολλών προς ευσέβειαν. Οι και κρατηθέντες υπό των

του βασιλέως υπηρετών, και ποικίλοις βασάνοις προσομιλήσαντες, ύστερον δια ξίφους ετελειώθησαν, τω Κυρίω τα εαυτών παραθέμενοι πνεύματα.

Τη αυτή ημέρα, Μνήμη του Αγίου Μάρτυρος Ερμηνιγγέλδου.

Ερμηνίγγελδος εκπλυθείς βαφή πλάνης,

Σφαγήν υποστάς βάπτεται λύθρου κόχλω.

Ούτος, πατρός μεν έφυ Λιουβιγγίλδου, Ρήγος των έσω Γότθων, Αρειανού συν παντί τω έθνει τυγχάνοντος. Μυηθείς δε τον ορθόδοξον λόγον παρά Λεάνδρου του των

Ορθοδόξων Επισκόπου, και του πατρός αυτού δια την μεταβολήν χαλεπήναντος, ποικίλας η ούτος εξ αυτού θωπείας και ύβρεις δεχόμενος. Και καθ’ εκάστην τούτων

αυτώ προσαγομένων, ακλινής ην ο παις και ακαταγώνιστος. Όθεν στερείται μεν της βασιλικής διαδοχής, χείράς τε και πόδας δεσμευθείς, ειρκτή ζοφώδεις εγκλείετα.

Εφειστήκει δε η του Πάσχα εορτή, και τον ιερέα αποστείλας ο πατήρ, πείθειν επεχείρει, μετακαλέσασθαι δούναι των μυστηρίων. Ο δε ουκ επείσθη, αλλά βδελυξάμενος αυτόν απέπεμψεν. Όθεν προστάττει ο πατήρ αυτού, εν τη ειρκτή, ου ην δεδεμένος, αποτμηθήναι. Ου γενομένου, ωδαί και μελωδίαι ασωμάτων δυνάμεων, μετά λαμπάδων περί το σώμα του μακαρίου Ερμηνιγγέλδου καταπέμπονται. Και το ξένον του θεάματος τους πιστούς εις ευχαριστίαν εκίνησε, τον δε σφαγέα κατέπληττε, και συνετάραττε, και μεταμέλεσθαι επί τω μιάσματι εβιάζετο. Ου πολύς ο χρόνος, και νόσος επελθούσα, πολλούς εξ ανθρώπων απήλαυνεν. Όθεν ο Λιουβίγγελδος καλεί Λέανδρον, τον της ευσεβείας επίσκοπον, και τον νεώτερον παίδα Ρεκχάρεδον βασιλέα αναγορεύσας, ικετεύει άξιον τοις ίσοις τελέσαι τον παίδα, οις και τον Μάρτυρα Ερμηνίγγελδον προετελέσατο. Και ταύτα ειπών, θνήσκει. Ρεκχάρεδος, δε της ορθοδοξίας τα σπέρματα δεξάμενος, συνορθοδοξείν και το υπήκοον έπεισε. Και σκόπει μοι Θεού πρόνοιαν· Ερμηνίγγελδον συγχωρεί υπέρ της ευσεβείας σφαγήναι, και άπαν το γένος τη ορθοδόξω πίστει προστίθεται.

Τη αυτή ημέρα, Μνήμη του Οσίου Δαβίδ του εν τη νήσω Ευβοία ασκήσαντος.

Δαβίδ Γολιάθ κατέβαλε τω λίθω,

Δαβίδ προσευχή κατέβαλε τα πάθη.

Τη αυτή ημέρα, Μνήμη της Αγίας Μάρτυρος Θεολήπτης.

Θεού λαμβάνεις σοι δώρον μέγα·

εν ειρκτή κεκλεισμένη σοι Μάρτυς.

Τη αυτή ημέρα, οι Άγιοι Μάρτυρες Κυπριανός και Ιουλιανή, δια πυρός τελειούνται.

Ιουλιανήν καρτερούσαν πυρ βλέπειν,

Συγκαρτερών ην Κυπριανός γεννάδας.

Τη αυτή ημέρα, Μνήμη της Αγίας Νεομάρτυρος Ελένης της εκ Σινώπης.

Τη αυτή ημέρα, Μνήμη του Αγίου Νέου Οσιομάρτυρος Ιακώβου και των δύο μαθητών αυτού· Ιακώβου διακόνου και Διονυσίου μοναχού, των δι’ αγχόνης τελειωθέντων κατά το αφκ  (1520) έτος.

Τριάδα ποθήσας Ιάκωβος πόθω,

Αυτή ανέδραμε συν Μαθηταίς δύο.

Σεαυτόν ιέρευσας ιερώς Πάτερ,

Και θυσία δέδεξαι δεκτή Κυρίω.

Υπηρετών τράπεζαν αρίστως κάτω,

Της ουρανίου θείος άρτος ανέθης.

Τους τρεις Οσίους θανατούσιν αγχόνη,

εχθροί κάκιστοι της Αγίας Τριάδος.

Ταις αυτού πρεσβείαις Χριστέ ο Θεός ελέησον και σώσον ημάς. Αμήν.

Ωδή ζ' Σε νοητήν

Όλοι Θεού, θεοφρόνως ώφθητε, όλοι Θεού χωρητικοί· τον γαρ κόσμον δια Θεόν, πάντα κατελίπετε, ίχνεσιν επόμενοι, τοις του Σωτήρος Πανένδοξοι, θεοπρεπώς,

τον των Πατέρων Θεόν καταγεραίροντες.

Υπερφυώς, ιατροί πανάριστοι, των ασθενούντων τας πληγάς, χειρουργίαις ταις μυστικαίς, πάσας θεραπεύετε, φάρμακα σωτήρια, εκ θησαυρών αρυόμενοι, των θεϊκών, ανυμνούντες Θεόν τον υπερένδοξον.

Στέφει της σης, βασιλείας Δεσποτα, και διαδήματι λαμπρώ, κατεκόσμησας ευπρεπώς, τους υπερποθήσαντας, κάλλος το αμήχανον Χριστέ της σης ωραιότητος; Και τοις πιστοίς, ευεργέτας κοινούς τούτους ανέδειξας.

Θεοτοκίον

Ανατολής, της εξ ύψους Παναγνε, φανερωθείσης επί γης, ανεδείχθης πανευπρεπής, πύλη και ολόφωτος, κόσμον καταυγάζουσα, μαρμαρυγαίς καθαρότητος, και τοις

πιστοίς, λαμπηδόνας αεί θαυμάτων πέμπουσα.

Κανών δεύτερος. Εν τη καμίνω

Αναστομούντες, την πηγήν την θεόσδοτον Άγιοι, πάσι ποταμούς εκβλύζετε καθαρών, ιαμάτων αποπλύνοντες, παθών μιάσματα, και δαιμόνων κακίαν ολέθριον.

Νενευρωμένη, τη ρωστική του Πνεύματος χάριτι, ρώσιν ασθενούσι πάντοτε χορηγεί, η δυάς των Αναργύρων σου, η αξιέπαινος, Λογε Θεού σοφία και δύναμις.

Άγιος μόνος, ει ο δοξάζων τους Αγίους σου, κόσμον δι' αυτών λυτρούσαι γαρ των δεινών, και φωτίζεις τους κραυγάζοντας· Ευλογημένος ει, 
εν τω ναώ της δόξης σου Κυριε.

Θεοτοκίον

Ραβδος εκ ρίζης, Ιεσσαί συ ανεβλάστησας, άνθος, τον Χριστόν βλαστήσασα Μαριάμ, τον ως άνθεσι τοις θαύμασι, καθωραΐσαντα, τους αυτού Αναργύρους θεράποντας.

Ωδή η'.  Εν καμίνω Παίδες Ισραήλ

Νεκρωθέντες κόσμου τοις τερπνοίς, και της φιλαργυρίας,την νόσον αποτεμόντες, ωνομάσθητε σοφοί,τοις πάσιν Ανάργυροι, τοις βοώσι· Παντα τα έργα Κυρίου, τον

Κυριον υμνείτε, και υπερυψούτε, εις πάντας τους αιώνας.

Αιωνίου μέτοχοι ζωής, γεγόνατε προδήλως· ζωής γαρ της φθειρομένης, κατελίπετε τερπνά, συμφώνως κραυγάζοντες· Ευλογείτε πάντα τα έργα Κυρίου, τον Κυριον

υμνείτε, και υπερυψούτε εις πάντας τους αιώνας.

Ρύσαι πάντας Δεσποτα Χριστέ, δεινών αρρωστημάτων, πρεσβείαις των Αναργύρων, και αξίωσον αεί, συμφώνως κραυγάζειν σοι· Ευλογείτε πάντα τα έργα Κυρίου, τον

Κυριον υμνείτε, και υπερυψούτε εις πάντας τους αιώνας.

Θεοτοκίον

Γεγηθότες πάντες οι πιστοί, και χάριτι ρωσθέντες οι τόκω λελυτρωμένοι, Μητροπάρθενε τώσώ, απαύστως κραυγάζομεν· Ευλογείτε πάντα τα έργα Κυρίου, τον Κύριον υμνείτε, και υπερυψούτε, εις πάντας τους αιώνας.

Κανών δεύτερος. Χείρας εκπετάσας Δανιήλ

Γυμνοί πάσης ώφθητε εχθρού, κακίας Άγιοι, τώθείωΠνεύματι, ημίν γενόμενοι ένδυμα, σωτηρίας και αφέσεως, καταστολή και των δεινών, απαλλοτρίωσις τοις βοώσι, πάντα τα έργα υμνείτε τον Κυριον.

Υιοί κατά μέθεξιν Θεού, Δαμιανέ και Κοσμά, πίστει γενόμενοι, πατρώον κλήρον νυν εύρατε, την ουράνιον απόλαυσιν, και των θαυμάτων την φαιδράν, όντως ενέργειαν,

και βοάτε· Παντα τα έργα υμνείτε τον Κύριον.

Ρανίσιν υμών θεουργικαίς, τον ρύπον πλύνατε, τον ψυχικόν ημών, και τα επώδυνα Άγιοι, φυγαδεύσατε νοσήματα, και των δαιμόνων τας ορμάς, αποδιώξατε, ως ιατήρες ημών συμπαθέστατοι.

Ως κρίνα ως άνθη νοητά, ως ρόδα Πνεύματι, ωραϊζόμενοι, ημίν εδείχθητε Άγιοι, ευωδίαν αποπέμποντες, και το δυσώδες των παθών αποδιώκοντες, των βοώντων·

Παντα τα έργα υμνείτε τον Κυριον.

Θεοτοκίον

Νεκρούται ο θάνατος εν σοι· ζωήν γαρ έτεκες, την ενυπόστατον, Χριστόν τον Κυριον Άχραντε, τον προστάτας της ζωής ημών, τους Αναργύρους ιατρούς, βοώντας

δείξαντα· Ευλογείτε, πάντα τα έργα Κυρίου τον Κυριον.

Ωδή θ'. Σε την φαεινήν λαμπάδα

Ύμνοις την σοφήν δυάδα, του φωτός του νοητού, απαστράπτουσαν αίγλην, και φωτισμού τοις πάσι μεταδιδούσαν, απαύστως μακαρίσωμεν.

Ρώμην ψυχικής υγείας, εμποιούντες τοις πιστοίς, και σωμάτων ιάσθαι, πεπιστευμένοι, πάθη οία σωτήρες, αξίως ανυμνείσθε αεί.

Οι θεοφεγγείς φωστήρες, νοητώς τον ουρανόν, της σεπτής Εκκλησίας, φωτοδοσίας χύσει νυν δαδουχούντες, απαύστως καταυγαζουσιν.

Υπό της σεπτής Τριάδος, η θεόκλητος δυάς, σθενουμένη προχέει, των ιαμάτων πάσι τας χορηγίας, τοις πόθω μακαρίζουσι.

Θεοτοκίον

Σε την του φωτός νεφέλην, και αγίαν κιβωτόν, την ολόφωτον πύλην, του νοητού Ηλίου ως Θεοτόκον, εν ύμνοις μεγαλύνομεν.

Κανών Δεύτερος. Εύα μεν τω της παρακοής

Ιδού δη τι καλόν η τι τερπνόν φησιν, αλλ' η μόνον το οικίζεσθαι, νυν αδελφούς εν ομονοία, εις τόπους φωταυγείς, εις σκηνώματα ουράνια, 
εις δόξαν αμάραντον ους επαξίως μακαρίσωμεν.

Ως μέγιστος ούτος ο ναός τοις θαύμασι, καθ' εκάστην σεμνυνόμενος, ένθα αεί επιδημούντες, Κοσμά Δαμιανέ αξιάγαστοι, την ρώσιν τοις δεομένοις παρέχετε· 
Όθεν αξίως μακαρίζεσθε.

Σήμερον συγχαίρουσιν ημίν μακάριοι, εν τη μνήμη υμών Άγγελοι, θείοι Απόστολοι Προφήται, και Όσιοι και Δικαιοι άπαντες· μεθ' ων περιχαρώς αυλιζόμενοι, υπέρ

του κόσμου ικετεύσατε.

Η θεία Δυάς και φωταυγής Ανάργυροι, θεοφόροι πανσεβάσμιοι, άφεσιν των αμαρτημάτων, διόρθωσίν τε βίου αιτήσασθε, και πάντων των δεινών απολύτρωσιν, τοις ευφημούσιν υμάς πάντοτε.

Θεοτοκίον.
Φωτός οικητήριον Αγνή γεγένησαι, του τα πάντα καταυγάσαντος, και φωτοφόρους τους Αγίους, δεικνύντος νυν το σκότος εξαίροντας, παθών των ψυχοφθόρων εν Πνεύματι, Άχραντε μόνη πολυΰμνητε.

Εξαποστειλάριον. Εν Πνεύματι τω Ιερώ

Την χάριν των ιάσεων, εκ Θεού ειληφότες, Ανάργυροι μακάριοι, θεραπεύετε νόσους, και ιάσθε άπαντας, τους πιστώς προστρέχοντας, τώθείωυμών τεμένει· δια τούτο συμφώνως, μακαρίζομεν αξίως, την σεπτήν υμών μνήμην.

Θεοτοκίον

Εκύησας Πανάχραντε, του Θεού Θεόν Λογον, τώκόσμω την σωτήριον, εκτελούντα πανσόφως, οικονομίαν αρίστην· δια τούτό σε πάντες, υμνολογούμεν αξίως, ως πρεσβεύουσαν τούτω, λυτρωθήναι ημάς νόσων, και παντοίων κινδύνων.

Αίνοι. Ήχος δ . Έδωκας σημείωσιν.

Νάμασι του Πνεύματος, ως ποταμοί προσκλυζόμενοι, και σαφώς πελαγίζοντες, την κτίσιν αρδεύετε, ταις θεοσημείαις, και ταις παραδόξοις, των ιαμάτων παροχαίς,

και ψυχοφθόρα πάθη ξηραίνετε, και νόσους θεραπεύετε, και φυγαδεύετε πνεύματα, θεοφόροι Ανάργυροι, πρεσβευταί των ψυχών ημών.

Πάθη αλογώτατα, καθυποτάξαντες ένδοξοι, ψυχικαίς ταις δυνάμεσι, ανθρώποις και κτήνεσι, τας ευεργεσίας, επιχορηγείτε, παρά Χριστού την δωρεάν, των ιαμάτων

καταπλουτήσαντες, διο την ιεράν υμών, και φωτοφόρον πανήγυριν, εκτελελούντες αιτούμεθα, φωτισμόν ταις ψυχαίς ημών.

Ο θείος ναός υμών, ως ουρανός αναδέδεικται, φωταυγής και υπέρλαμπρος, ως άστρα τα θαύματα, τα σωτηριώδη, νυν προσκεκτημένοι, και ώσπερ ήλιον φαιδρόν, των ιαμάτων θείαν ενέργειαν, Κοσμά μακαριώτατε, Δαμιανέ παμμακάριστοι, Αναργύρων οι έξαρχοι, πρεσβευταί των ψυχών ημών.

Άγιοι Ανάργυροι, και ιατροί παμμακάριστοι, τους υμών νυν γεραίροντας, μνήμην την πανίερον, ρύσασθαι κινδύνων, πάσης αμαρτίας, και καταιγίδος των παθών,

και τυράννιδος εκδιασώσατε, Κοσμά θαυμασιώτατε, Δαμιανέ άμα αοίδιμε, τω Κυρίω πρεσβεύοντες, αεννάως πανόλβιοι.

Δόξα... Ήχος δ' Θεοφάνους

Πηγήν ιαμάτων έχοντες, Άγιοι Ανάργυροι, τας ιάσεις παρέχετε πάσι τοις δεομένοις, ως μεγίστων δωρεών αξιωθέντες, παρά της αενάου πηγής του Σωτήρος Χριστού.

Φησί γαρ προς υμάς ο Κυριος, ως ομοζήλους των Αποστόλων. Ιδού δέδωκα υμίν την εξουσίαν, κατά πνευμάτων ακαθάρτων, ως τε αυτά εκβάλλειν και θεραπεύειν πάσαν νόσον, και πάσαν μαλακίαν. Διο τοις προστάγμασιν αυτού, καλώς πολιτευσάμενοι, δωρεάν ελάβετε, δωρεάν παρέχετε, ιατρεύοντες τα πάθη,
 των ψυχών και των σωμάτων ημών.

Και νυν. Θεοτοκίον

Ανύμφευτε Παρθένε, η τον Θεόν αφράστως συλλαβούσα σαρκί, Μήτηρ Θεού του υψίστου, σων οικετών παρακλήσεις δέχου Πανάμωμε, η πάσι χορηγούσα καθαρισμόν των πταισμάτων, νυν τας ημών ικεσίας προσδεχομένη, 
δυσώπει σωθήναι πάντας ημάς.

Δοξολογία Μεγάλη και Απόλυσις.

Μεγαλυνάριον.

Δεύτε ευφημήσωμεν οι πιστοί, ιατρούς τους θείους, και θεράποντας του Χριστού, Κοσμάν εν αινέσει, Δαμιανόν εν ύμνοις, τους θείους Αναργύρους, 
και αυταδέλφους τε.

Η/Υ ΠΗΓΗ:

ΝΟΕΜΒΡΙΟΣ 1.

ΚΟΣΜΑ ΚΑΙ ΔΑΜΙΑΝΟΥ ΤΩΝ ΑΝΑΡΓΥΡΩΝ

ΚΑΙ ΘΕΟΔΟΤΗΣ ΤΗΣ ΜΗΤΡΟΣ ΑΥΤΩΝ

ΕΓΚΩΜΙΑ

(αρχιμ. Νικοδήμου Αεράκη)

ΣΤΑΣΙΣ Α

Ήχος πλ. Α . Η ζωή εν τάφω. Ακροστιχίς κατ’ αλφάβητον.

Αριστείς Κυρίου, ιατροί θαυμαστοί, ανεδείχθησαν ως τέκνα θεόφρονα, Θεοδότης της Αγίας και κλεινής.

Βίου θείου όντως, ερασθέντες Χριστού, οι Ανάργυροι την πίστιν εβίωσας, Θεοδότης της μητρός ταις συμβουλαίς.

Γεωργοί αγάπης, εν ψυχαίς αδελφών, Βασιλείας Ουρανών σπόρον έσπειρον, και ζωής αιωνιζούσης εν Σιών.

Δεδεγμένοι χάριν, ιαμάτων Χριστού, ως κρουνοί τας θεραπείας παρέχουσιν, οι Ανάργυροι τοις πάσχουσι δεινώς.

Επεζήτουν όντως, αμοιβήν θεϊκήν, τον Χριστόν τους ιωμένους ομολογείν, και κηρύττειν Ιησούν ως ιατρόν.

Ζηλωτάς η μήτηρ, τους υιούς εν Χριστώ, εξεπαίδευσεν ενθέω φρονήματι, οδηγήσασα αυτούς εις ουρανούς.

Η θυσία πάντων, υλικών αγαθών, Αναργύρους τους Αγίους ανέδειξε, πολυρρύτων τε ιάσεων κρουνούς.

Θείον πόθον έχων, ο Κοσμάς ο κλεινός, τα επίκηρα του κόσμου κατέλιπε, συν τω θείω αυταδέλφω εν Χριστώ.

Ισχυρώς διδάσκει, η αγία ζωή, Αναργύρων τους πιστούς το φιλάνθρωπον, και ελπίδα προς Χριστόν τον λυτρωτήν.

Κραταιώς οι δύο, των δαιμόνων πληθύν, εκδιώκουσιν εν Πνεύματι χάριτος, και δοξάζουσι Τριάδος την αρχήν.

Λαμπρυνθέντες όντως, τω φωτί του Χριστού, τους πιστούς της Εκκλησίας στηρίζουσιν, οι Ανάργυροι εν θαύμασι πολλοίς.

Μεγαλύνει Λόγον, θαυμαστώς η δυάς, Αναργύρων παραλύτους εγείρουσα, εν ονόματι Χριστού του Λυτρωτού.

Νεκρωθέντες κόσμω, τη δυνάμει Θεού, οι Ανάργυροι Χριστόν ενεδύσαντο, Ον εκήρυττον σημείοις θαυμαστοίς.

Ξενωθέντες βίου, κοσμικού οι σεπτοί, αναργύρως ασθενείς εθεράπευον, οδηγούντες εις Χριστόν τον λυτρωτήν.

Οι αλγούντες νόσοις, τας υμών προς Θεόν, ικεσίαις εξαιτούμενοι Άγιοι, θεραπεύονται Ανάργυροι ευθύς.

Πεποιθότες θείοι, εις Χριστόν τον Θεόν, απηρνήθητε του κόσμου παράκλησιν, εκζητούντες Παραδείσου την τρυφήν.

Ρώσιν τοις αιτούσιν, Θεοδότης υιοί, μετ’ αγάπης ανιάτοις διδόασι, φανερούντες, της Τριάδος την ισχύν.

Συ δυάς αγία, Αναργύρων Χριστώ, διηκόνησας εν βίω παρέχουσα, θείω Πνεύματι ιάσεις τοις πιστοίς.

Την ζωήν Αγίων, Αναργύρων δυάς, εμιμήθη υπέρ λόγον εν χάριτι, αναπαύουσα εν θαύμασι πολλοίς.

Υπακούσατέ μου, δεομένου πιστώς, παμμακάριστοι Ανάργυροι σπεύδοντες, ικετεύσαι νυν τον Λόγον δι’ εμέ.

Φως Χριστού εκπέμπει, Αναργύρων δυάς, καταυγάζουσα πιστών την διάνοιαν, και στηρίζουσα εν πίστει ακλινεί.

Χάριν έχεις μήτερ, Θεοδότη κλεινή, οδηγήσασα σα τέκνα προς Κύριον, Ος ανέδειξεν αυτούς θαυματουργούς.

Δόξα. Τριαδικόν.

Ψαλμικώς Τριάδα, ανυμνούμεν πιστώς, τον Πατέρα συν Υιώ και τω Πνεύματι, την Μονάδα κατ’ ουσίαν και αρχήν.

Και νυν. Θεοτοκίον.

Ω Θεοκυήτορ, τους πιστούς υμνητάς, του Υιού Σου τη Ση σκέπη διάσωσον, Αναργύρων ικεσίαις και λιταίς.

Και πάλιν το πρώτον Τροπάριον.

Αριστείς Κυρίου, ιατροί θαυμαστοί, ανεδείχθησαν ως τέκνα θεόφρονα, Θεοδότης της Αγίας και κλεινής.

ΣΤΑΣΙΣ Β

Ήχος πλ. Α . Άξιόν εστι. Ακροστιχίς κατ’ αλφάβητον.

Άξιόν εστι, μακαρίζειν θείους Αναργύρους, τέκνα Θεοδότης έμπλεα χάριτος, και κρουνούς των ιαμάτων θαυμαστούς.

Βίον αρετής, Αναργύροις έδειξεν η μήτηρ, ον μετ’ ευλαβείας υπερηγάπησαν, και εβίωσαν ως τέκνα ευπειθή.

Γνώμην αγαθήν, και καρδίαν καθαράν εν πίστει, έχοντες οι θείοι όντως Ανάργυροι, διηκόνησαν Χριστώ ως ιατροί.

Δόξαν του Θεού, οι Ανάργυροι επίποθούντες, πάντα τα τερπνά του κόσμου κατέλιπον, ιατρεύοντες εν ζήλω ασθενείς.

Έχοντες Χριστόν, οι Ανάργυροι εν τη καρδία, αρετάς Αγίων πάντων εκτήσαντι, γεγονότες αφομοίωμα αυτών.

Ζήλω θεϊκώ, οι Ανάργυροι τας του Κυρίου, ρήσεις φιλανθρώπους πάσας εδέχθησαν, θεραπεύοντες νοσούντας δωρεάν.

Ήλιον Χριστόν, καταυγάζοντα τους Αναργύρους, μετά παρρησίας πάσιν εκήρυξαν, δια βίου και αγάπης αληθούς.

Θεία αληθώς, ανεδείχθησαν εν ταπεινώσει, τέκνα Θεοδότης ζήλω του Κτίσαντος, εν χαρά διακονούντες αδελφοίς.

Ίσχυσε δυάς, τον σατάν δια Χριστού νικήσαι, και πειραζομένους σώσαι εν χάριτι, και δωρήσασθαι την λύσιν των δεινών.

Κύριον Χριστόν, οι Ανάργυροι πάσιν ανθρώποις, μόνον Βασιλέα πάσης της κτίσεως, και Θεόν κηρύττουσιν αληθινόν.

Λύουσι δεσμοίς, οι Ανάργυροι των ασθενούντων, δύναμιν Κυρίου επικαλούμενοι, και το όνομα Κυρίου Ιησού.

Μέγα αληθώς, επεδόθη όνομα τοις θείοις, των θαυματουργών δυνάμει του Πνεύματος, Αναργύροις ιατροίς τοις θαυμαστοίς.

Νέων ιατρών, ως υπόδειγμα των Αναργύρων, η διακονία πάσι τοις πάσχουσιν, επιδείκνυται προς μίμησιν και νυν.

Ξένον αληθώς, και πανθαύμαστον των Αναργύρων, έργον πάσι τοις αιτούσιν θείαν αντίληψιν, και την χάριν της ιάσεως αυτών.

Όντως των φθαρτών, οι Ανάργυροι καταφρονούσι, και ποθούσι ζήλω θεία και άφθαρτα, καταπλήττοντες Αγγέλους και βροτούς.

Παύσατε παθών, τα σκιρτήματα των προσελθόντων, την σεπτήν υμών τιμήσαι πανήγυριν, ω Ανάργυροι πρεσβεύοντες Χριστώ.

Ρέει ως κρουνός, εξ Αγίων Αναργύρων χάρις, τας ιάσεις πάσιν παρέχουσα, τοις προστρέχουσιν εν πίστει αληθεί.

Στήριξον ημάς, ω δυάς Αγίων Αναργύρων, του υμνείν εν πίστει Λόγον Θεάνθρωπον, αγαπάν τε αληθώς τους αδελφούς.

Τήρησον δυάς, ανυμνούντας την σην μνήμην πόθω, ασφαλείς εν βίω θείω της χάριτος, και εν πίστει ορθοδόξω ακραιφνείς.

Ύμνους ταπεινούς, υμίν ψάλλομεν τοις Αναργύροις, τοις υπέρ Χριστού ζωήν αναλώσασι, και νικήσασιν αρχαίον πτερνιστήν.

Φύλαξον δυάς, εκ παγίδων του αντικειμένου, πάντας τους τιμώντας μνήμην σου ένθεον, μετ’ ωδών και εγκωμίων ψαλμικών.

Χαίρετε σεπτοί, εστεμμένοι εκ Τριάδος όντως, ότι εν χαρά συμψάλλετε άπασι, τοις Αγίοις Αναργύροις τον Χριστόν.

Δόξα. Τριαδικόν.

Ψάλλομεν πιστοί, τη Τριάδι Μονοκρατορία, ύμνους συν Αγγέλοις πάσι και Μάρτυσι, και Αγίοις Αναργύροις συν μητρί.

Και νυν. Θεοτοκίον.

Ώφθης αληθώς, εν αγκάλαίς φέρουσα τον Κτίστην, Ον αγεωργήτως Πνεύματι έτεκες, τον δωρήσαντα την λύτρωσιν βροτοίς.

Και πάλιν το πρώτον Τροπάριον.

Άξιόν εστι, μακαρίζειν θείους Αναργύρους, τέκνα Θεοδότης έμπλεα χάριτος, και κρουνούς των ιαμάτων θαυμαστούς.

ΣΤΑΣΙΣ Γ

Ήχος γ . Αι γενεαί πάσαι. Ακροστιχίς κατ’ αλφάβητον.

Αι γενεαί πάσαι, μακαρίζομέν σε, δυάς των Αναργύρων.

Βήματι Κύριου, υπέρ των ασθενούντων, δυάς καθικετεύει.

Γένει τω βροτείω, παρέχει τας ιάσεις, δυάς των Αναργύρων.

Δύναμις Κυρίου, Αγίους Αναργύρους, ενίσχυεν εν βίω.

Έχει Εκκλησία, κόσμον Αναργύρους, και οι πιστοί προστάτας.

Ζήλον Αναργύρων, Κύριε παράσχου, τοις πίστει Σε υμνούσιν.

Ηράσθησαν Κυρίου, Ανάργυροι οι θείοι, ποθούντες σωτηρίαν.

Θεία συνεργία, ετέλουν τας ιάσεις, Ανάργυροι οι θείοι.

Ιάται πάσαν νόσον, δυάς των Αναργύρων, πάντων των προσιόντων.

Κηρύττομεν Αγίων, τα πλήθη των θαυμάτων, εν ύμνοις θεοδέκτοις.

Λαόν της Εκκλησίας, στηρίζει εν τη πίστει, δυάς των Αναργύρων.

Μήτερ Θεοδότη, συν τέκνοις θεοφρόνοις, πρεσβεύσατε Κυρίω.

Νίκας δώρησαί μοι, δυάς κατά δαιμόνων, λιταίς σου προς τον Κτίστην.

Ξήρανον το ρεύμα, παθών των της ψυχής μου, δυάς των Αναργύρων.

Όμβρησον την χάριν, ιάσεων νοσούσιν, δυάς των Αναργύρων.

Ποίμνην και ποιμένας, της Εκκλησίας φρούρει, Κοσμά συν αυταδέλφω.

Ρύσαι εκ κινδύνων, ημάς τους σε τιμώντας, Δαμιανέ τρισμάκαρ.

Συ τοις ασθενούσιν, την χάριν σου παρέχεις, ω μήτερ Θεοδότη.

Τάχυνον του σώσαι, δυάς των Αναργύρων, τους σε λαμπρώς τιμώντας.

Ύμνοις θεοδέκτοις, τιμώμέν σου την μνήμην, δυάς των Αναργύρων.

Φώτισον καρδίας, των σε επευφημούντων, θεόφρον Θεοδότη.

Χριστόν και Εκκλησίαν, προβάλλεις εν τω κόσμω, δυάς των Αναργύρων.

Δόξα. Τριαδικόν.

Ψάλλομεν Τριάδος, το όνομα το θείον, εν πίστει και αγάπη.

Και νυν. Θεοτοκίον.

Ω Παρθενομήτορ, Αγίων Αναργύρων, προσδέχου τας πρεσβείας.

Και πάλιν το πρώτον Τροπάριον.

Αι γενεαί πάσαι, μακαρίζομέν σε, δυάς των Αναργύρων.

ΕΥΛΟΓΗΤΑΡΙΑ

Ήχος πλ. Α . Ευλογητός ει Κύριε.

Ευλογητός ει Κύριε, δίδαξόν με, τιμήσαι Αναργύρους.

Των Αγγέλων αι τάξεις, κατεπλάγησαν πάσαι, ορώσαι Αναργύρων, τον αγώνα εν Θεώ, και θαυμάτων την πληθύν, χαίροντες λαμπρώς, και ενθέως λέγοντες· Αναργύρων χάριν πιστοί προσδέξασθε.

Ευλογητός ει Κύριε, δίδαξόν με, τιμήσαι Αναργύρους.

Μύρα θεία τους ύμνους, νυν προσφέρωμεν πάντες, τοις σεπτοίς Αναργύροις, κατιδόντες εν χαρά, των θαυμάτων την χάριν, και την προς Χριστόν, αληθή προσήλωσιν, και τοις ασθενούσιν, αγάπην ένθεον.

Ευλογητός ει Κύριε, δίδαξόν με, τιμήσαι Αναργύρους.

Λέγεις μήτερ τοις τέκνοις, τον Χριστόν ως Σωτήρα, αγαπήσατε πόθω, και τα πλήθη ασθενών, ως λαόν του Κυρίου, και υπέρ Χριστού, δωρεάν την ίασιν, ως Χριστός διδάσκει, τοις πάσι δίδοσθε.

Ευλογητός ει Κύριε, δίδαξόν με, τιμήσαι Αναργύρους.

Μυροφόροις προσήλθον, των πιστών αι χορείαι, του τιμήσαι εν ύμνοις, Αναργύρων την ζωήν, και την μνήμην την θείαν, και την τελευτήν, και την προς Βασίλεια, της αγίας δόξης, αυτών την είσοδον.

Δόξα. Τριαδικόν.

Προσκυνούμεν Τριάδος, την τρισήλιον δόξαν, και σεπτήν μοναρχίαν, ευφημούμεν δε ταύτην, συν Αγίοις Αγγέλοις, κράζοντες σεπτώς, ύμνον τον τρισάγιον· Άγιος, Άγιος, Άγιος ει Κύριε.

Και νυν. Θεοτοκίον.

Θεόν Λόγον τεκούσα, των ανθρώπων το γένος, ελυτρώσω Παρθένε, Ον ικέτευε Μήτερ, υπέρ γένους βροτείου, όπως εν χαρά, ως Θεώ λατρεύομεν, και εν έργοις τιμώμεν και άσμασιν.

Αλληλούϊα, Αλληλούϊα, Αλληλούϊα, δόξα Σοι ο Θεός. (γ )

